
ტექნიკური  დავალება

ბორჯომის მინერალური წყლის საბადოს ცენტრალურ უბანზე
 (ქვეუბანი ,,არდაგანი’’)  ჰიდროგეოლოგიური - საექსპლუატაციო
ჭაბურღილი №136 - ის  ბურღვაზე, გამაგრებაზე   და შესწავლაზე

1.  ჭაბურღილის ბურღვის ჩატარების ადგილი
 ბორჯომის მინერალური წყლის საბადოს ცენტრალური უბანი (ქვეუბანი ,,არდაგანი’’), ქ. ბორჯომი, ბორჯომის ანტიკლინის თაღური ზოლი, მდ. გუჯარეთის წყლის მარცხენა სანაპირო, ჭაბ. № 128-ის და ჭაბ. № 129-ის სანიტარული ზონის ფარგლებში.
2.  ჭაბურღილის სიღრმე
 ქვეუბანი ,,არდაგანი’’-ს ტერიტორიაზე წინა წლებში გაყვანილი ჭაბურღილების (ჭაბ. № 128 - სიღრმე 300 მ; ბურღვის პერიოდი - 21.09.1980 წ - 14.12.1980 წ;                       ჭაბ. № 129-სიღრმე 50 მ; ბურღვის პერიოდი - 11.07.2011წ - 24.08.2011 წ ) და ზოგადად ბორჯომის ანტიკლინის თაღურ ზოლში გაყვანილი ჭაბურღილების ჰიდროგეოლოგიური მონაცემების გათვალისწინებით საპროექტო საექსპლუატაციო ჭაბურღილი № 136-ის სიღრმედ განსაზღვრულია 400 მეტრი.
3.  ჭაბურღილის  მიზნობრივი დანიშნულება
ქვეუბანი ,,არდაგანი’’-ს ჭაბ. № 128-ის (რომელიც ამჟამად სადამკვირებლო კატეგორიას განეკუთვნება) და ჭაბ. № 129-ის სანიტარულ ზონაში ,,ბორჯომის’’ ტიპის მინერალური წყლის მიღება საექსპლუატაციო მარაგების გაზრდის მიზნით და ჭაბურღილის ისეთი კონსტრუქციული მოწყობა, რომელიც უზრუნველყოფს ჭაბურღილის ექსპლუატაციას სიღრმული ტუმბოს გამოყენებით.
4.  ჭაბურღილზე ჩასატარებელი ძირითადი სამუშაოები
საპროექტო ჰიდროგეოლოგიური საექსპლუატაციო ჭაბურღილი № 136-ის (საპროექტო სიღრმე - 400 მ) ბურღვა, გამაგრება და შესწავლა უნდა ჩატარდეს შემდეგი ძირითადი მოთხოვნების გათვალისწინებით:
4.1. მდ. გუჯარეთის წყალზე დროებითი გადასასვლელის მოწყობა
მდ. გუჯარეთის წყალზე უნდა მოეწყოს დროებითი გადასასვლელი თვითმავალი საბურღი დანადგარის და სატვირთო ავტომობილის წონის და გაბარიტების შესაბამისად.
დროებითი გადასასვლელის მოწყობის უფლების მოპოვება სამუშაოს ,,დამკვეთის’’ უფლებამოსილებას წარმოადგენს.
4.2. ჭაბურღილის ლულის ბურღვა
· 0,0 – 5,0 მ ინტერვალში – შურფის გაყვანა ხელით ტექნოგენურ და დელუვიურ - ალუვიურ ნალექებში;
· 5,0 – 60,0 მ ინტერვალში - ბურღვა - 311 მმ დიამეტრის მაგარშენადნობიანი სამსაღარავიანი ბურღსატეხით
· 60.0 – 200,0 მ ინტერვალში - ბურღვა - 215,9 მმ დიამეტრის მაგარშენადნობიანი სამსაღარავიანი ბურღსატეხით;

· 200,0 – 400,0 მ ინტერვალში - ბურღვა - 139,5 მმ დიამეტრის მაგარშენადნობიანი სამსაღარავიანი ბურღსატეხით;
4.3. ჭაბურღილის ლულის გამაგრება შავი  ლითონის მილებით
· 0,0 – 5,0 მ ინტერვალში - მიმმართველი მილი - ф 377 - 406 მმ.
· 5,0 – 60,0 მ ინტერვალში - კონდუქტორის მილი - ф 245 მმ.
· 60,0 – 200,0 მ ინტერვალში - I ტექნიკური კოლონა -  ф 159 - 168 მმ.
4. 4. შავი ლითონის სამაგრი კოლონის მილების  დაცემენტება
·  მიმმართველი მილის (ф 377 - 406 მმ)- მილგარეთა სივრცის დაცემენტება 
                                                                      ჭაბურღილის პირამდე;
· კონდუქტორის მილის (ф 245 მმ) - მილგარეთა სივრცის  დაცემენტება 
                                                              ჭაბურღილის პირამდე;
· I ტექნიკური კოლონის (ф 159 - 168 მმ) - მილგარეთა სივრცის და კოლონათა შორის 
                                                                 სივრცის   დაცემენტება ჭაბურღილის პირამდე;
4.5. უჟანგავი ფოლადის საექსპლუატაციო კოლონის, მათ შორის ფილტრული ნაწილის ჩაშვება ჭაბურღილის ლულაში (ზევიდან  ქვევით)
· 0,0 – 150,0 მ ინტერვალში - უჟანგავი ფოლადის საექსპლუატაციო კოლონა                   (დაუფილტრავი) - ф 127 x 4 მმ.
· 150,0 – 400,0 მ ინტერვალში - უჟანგავი ფოლადის საექსპლუატაციო კოლონის 
                                           ფილტრული ნაწილი - ф 89 - x 4 მმ.
უჟანგავი ფოლადის მილისგან ფილტრი დამზადდება სამუშაოს ,,შემსრულებლის’’ მიერ, ჰორიზონტალური ღარებით, 15 – 17 % ფილტრიანობით.
4.6. ჭაბურღილის ბურღვისას გამოყენებული საბურღი ხსნარები
· 5,0 – 60,0 მ ინტერვალში - ბურღვა თიხის ხსნარის გამოყენებით;
· 60.0 – 200.0 მ ინტერვალში - ბურღვა თიხის ხსნარის გამოყენებით;
· 200,0 – 400,0 მ ინტერვალში - ბურღვა  პოლიმერული ხსნარის  (STUWA – FЛOM) გამოყნებით.
5.  ჭაბურღილის ლულის ბურღვა კერნის აღებით
· ბურღვის პროცესში კერნის აღება უნდა მოხდეს ყოველ 50 – 60 მ ინტერვალში, სპეციალური საკერნე მოწყობილობით, რეისის სიგრძე - 1,0 მ, კერნის დიამეტრი არანაკლებ 76 მმ-ია, სულ გათვალისწინებულია 8 კერნის აღება.
· თუ შლამში აღმოჩნდება დიაბაზის ნაწილაკები, აუცილებელია კერნის აღება.
6. ბურღვის პროცესში შლამის აღება და შესწავლა
საპროექტო ჭაბურღილის ბურღვის პროცესში გეოლოგიურ - ლითოლოგიური ჭრილის დაზუსტებისათვის, ნაპრალიანობის, ფორიანობის და კოლექტორული თვისებების შესწავლისათვის შლამის აღება ყოველ 5 მ-ში და კერნის მასალასთან ერთად მისი შესწავლა ელექტრონული მიკროსკოპით სამუშაო ადგილზე.

7.ჭაბურღილის ლულაში გეოფიზიკური კვლევების (კაროტაჟი) ჩატარება 
საპროექტო ჭაბურღილის ლითოლოგიური ჭრილის, წყლოვანი ინტერვალების, ლულის დიამეტრის და გადახრის, აგრეთვე დიაბაზის შრეძარღვის განლაგების დაზუსტებისათვის ჩატარდეს სტანდარტული გეოფიზიკური (კაროტაჟული) კვლევები შემდეგ ინტერვალებში:
· 60.0 – 200.0 მ.
· 200.0 – 400.0 მ.
8. ბურღვის პროცესში ჩასატარებელი სასინჯი ამოტუმბვები
· 60.0 – 200.0 მ ინტერვალში ხანმოკლე (12 საათიანი) სასინჯი ამოტუმბვის ჩატარება და მიწისქვეშა წყლის სინჯის აღება შემოკლებულ ქიმიურ ანალიზზე.
· 200.0 – 400.0 მ ინტერვალში ხანმოკლე (12 საათიანი) სასინჯი ამოტუმბვის ჩატარება და მიწისქვეშა წყლის სინჯის აღება შემოკლებულ ქიმიურ ანალიზზე.
9. საცდელი ამოტუმბვის ჩატარება
ბურღვის დამთავრების, ლულის ამორეცხვის და უჟანგავი ფოლადის საექსპლუატაციო კოლონის ჩაშვების შემდეგ ტუმბოს გამოყენებით ჩატარდეს 72 საათიანი საცდელი ამოტუმბვა მიღებული მიწისქვეშა წყლის ჰიდროგეოლოგიური პარამეტრების დასადგენად.
აღებული უნდა იყოს მიწისქვეშა წყლის სინჯი - ერთი სინჯი საცდელი ამოტუმბვის დაწყებისას, მეორე - დამთავრებისას.
 საცდელი ამოტუმბვისას აუცილებლად უნდა იყოს გათვალისწინებული ამოღებული მიწისქვეშა წყლის გადაღვრა (მოცილება) სანიტარული ზონის გარეთ.
საცდელი ამოტუმბვისას უნდა ჩატარდეს დაკვირვებები სანიტარულ ზონაში არსებულ ჭაბ. № 128-ის და ჭაბ. № 129-ის დინამიკურ დონეებზე.
10. სხვა მოთხოვნები
10.1. საპროექტო ჭაბურღილის ბურღვა უნდა ჩატარდეს ფაფის ქვეუბნის ჭაბურღილების სანიტარული დაცვის  პირველ ზონაში, ამიტომ საბურღი მოედნის მოწყობისას გათვალისწინებული უნდა იყოს საკანალიზაციო სისტემის მოწყობა 
30 მ სიგრძეზე სასინჯი და საცდელი ამოტუმბვებისას მიწისქვეშა წყლის სანიტარული ზონის გარეთ გადასაღვრელად.
   აგრეთვე მკაცრად უნდა იყოს დაცული საბურღი დანადგარის მონტაჟის, მუშაობის და დემონტაჟის მოთხოვნები, საბურღი მოწყობილობების და საწვავ-საპოხი მასალების შენახვის პირობები.
10.2. შავი ლითონის სამაგრი კოლონის მილები და უჟანგავი ფოლადის საექსპლუატაციო კოლონის მილები გამოყენებამდე უნდა გაირეცხოს სპეციალური ხსნარებით, ზეთოვანი და ნავთობიანი ფენის მოსაცილებლად.
10.3. სამაგრი კოლონების დაცემენტებისას გამოყენებული პორტლანდცემენტის სიმტკიცის მარკა არ უნდა იყოს „500“-ზე ნაკლები, ხოლო სამაგრი კოლონის მილები უნდა იყოს ახალი, უხმარი და უნდა აკმაყოფილებდეს ქვეყანაში არსებულ სტანდარტებს.
10.4. საპროექტო ჭაბურღილის საბურღ მოედანზე და მთლიანად სამუშაო უბანზე მკაცრად უნდა იყოს დაცული გარემოსდაცვითი და შრომის უსაფრთხოების მოთხოვნები.

10.5. საპროექტო ჭაბურღილის ბურღვის დამთავრების შემდეგ ჭაბურღილის პირზე უნდა მოეწყოს არმირებული ბეტონის ფილა ზომით 3,0 х 2.0 х 0,2 მ და კუთხოვანაში ჩასმული ლითონის მავთულ ბადისაგან შეკრული ჩარჩოებისაგან დამცავი ჯიხური, სახურავით  და კარებით.
10.6. საპროექტო ჭაბურღილის ბურღვის, გამაგრების და შესწავლის შემდეგ, მოპოვებული ინფორმაციის საფუძველზე, შედგენილი უნდა იყოს საინფორმაციო ანგარიში და მისი ელექტრონული ვერსია.
10.7. წინამდებარე „ტექნიკური დავალებით“ განსაზღვრული სამუშაოების სრულად შესრულების ვადად განსაზღვრულია 210 კალენდარული დღე.



დაინტერესების შემთხვევაში გთხოვთ წარმოადგინოთ სატენდერო წინადადებები 2025 წლის 12 დეკემბრის 17:00 საათამდე ელ. ფოსტის შემდეგ მისამართზე: ggogiberidze@borjomi.com და lgvazava@borjomi.com  
კონკურსანტმა წინადადებაში უნდა მიუთითოს:
· რეკვიზიტები;
· შესასრულებელი სამუშაოს ფასი;
· ინფორმაცია კონკურსანტის მიერ შესრულებული ანალოგიური სამუშაოების შესახებ;
· დავალების შესრულების ვადა;
· ინფორმაცია ანგარიშსწორების პირობების შესახებ.

